
Shridhara Prarthana

ஶ்ரீத⁴ரப்ரார்த²நா

த்ரிலோகநாத²ம் ஜக³தா³தி³வந்த்³யம் ஸநாதநம் ஶாஶ்வதஶாந்தமூர்திம் ।
அநாத²ரக்ஷம் ஹ்யப⁴யம் விஶோகம் ஸதா³ நம:ஶ்ரீத⁴ர தே ஸ்வரூபம் ॥ 1॥
அசிந்த்யரூபம் நிஜசித்³விலாஸம் தி³வாகரம் தீ³நமதிப்ரகாஶம் ।
அநாமயம் சண்ட³விபே⁴த³நாஶம் ஸதா³ நம:ஶ்ரீத⁴ர தே ஸ்வரூபம் ॥ 2॥
ப⁴ர்ஜநம் மோஹபீ³ஜாநாம் மர்ஜநம் ஸுக²ஸம்பதா³ம் ।
தர்ஜநம் காமதூ³தாநாம் ஶ்ரீத⁴ரேதி ஸுக³ர்ஜநம் ॥ 3॥
யஸ்மிந்ஸர்வாணி பூ⁴தாநி ஜாயந்தே ஜ்ஞாநதோம்ரு’ஷா ।
ஜ்ஞாதே ஸதி ந கிஞ்சித்³வை தமஹம் ஶ்ரீத⁴ரம் ப⁴ஜே ॥ 4॥
அக²ண்ட³ம் ஸச்சிதா³நந்த³ம் பரிபூர்ணம் பராத்பரம் ।
நிர்கு³ணம் நிஷ்கலம் ப்³ரஹ்ம தம் வந்தே³ஶ்ரீத⁴ரம் கு³ரும் ॥ 5॥
அப்ரமேயஸுக²ஸ்பூ²ர்தே நிர்மலஜ்ஞாநபா⁴ஸ்கர ।
சிந்மூர்தே ஶ்ரீகு³ரோ நௌமி ஸதா³ தே பாத³பங்கஜம் ॥ 6॥
ஆகாஶவத்ஸர்க³க³தம் ஸுஸூக்ஷ்மம் ஸச்சிந்மயம் நிஷ்க்ரியமேகமாத்³யம் ।
அஜம் விபு⁴ம் நித்யமுபாதி⁴ஹீநம் நமாம்ய ஶ்ரீத⁴ரஸத்³கு³ரும் தம் ॥ 7॥
யேந வ்யாப்தமித³ம் ஸர்வம் ஜக³த்ஸ்தா²வரஜங்க³மம் ।
தமஸ்மாகம் கு³ரும் வந்தே³ஶ்ரீத⁴ரார்யம் த³யாநிதி⁴ம் ॥ 8॥
நமஸ்தே ஜக³தா³தா⁴ர நமஸ்தே ப⁴க்தவத்ஸல ।
நமஸ்தே க்ரு’பயா பூர்ண போ⁴ ஶ்ரீத⁴ர நமோஸ்து தே ॥ 9॥
ஜய தே³வ ஜக³ந்நாத² ஜய ஶ்ரீத⁴ர ஶாஶ்வத ।
ஜய ஸர்வகு³ணாதீத ஜய நித்ய நிரஞ்ஜந ॥ 10॥
ஜய ஸச்சிந்மயாநந்த ஜய அத்³வய சிந்மய ।
ஜய நாத² க்ரு’பாஸிந்தோ⁴ ஜய ப⁴க்தார்திப⁴ஞ்ஜந ॥ 11॥
ஜய பூர்ண பராநந்த³ ஜயார்தத்ராண ஶ்ரீத⁴ர ।

ஜய து³ஸ்தர-ப⁴வார்தீநாம் ஸாக³ரதாரண ப்ரபோ⁴ ॥ 12॥
ப்ரஸீத³ மே ஶ்ரீ ஶ்ரீத⁴ரார்ய ஸம்ஸாரப்⁴ரமவாரக ।
ப⁴வாஜ்ஞாநம் க்ஷயம் நீத்வா ஶ்ரீத⁴ரார்ய க்ரு’பாம் குரு ॥ 13॥
இதி ஶ்ரீத⁴ரப்ரார்த²நா ஸமாப்தா ।
(மார்க³ஶிர்ஷ - 1888)

